
   Transkription von Stadtbucheintrag KIL 1498d
   Ort, Datierung: Kiel, 1498/1499

   Signatur: Stadtarchiv Kiel, Das Erbebuch 1411-1604, S. 138/b

   Inhalt: Gert Pentzin: Besitzanspruch; Pawel Kropelin: Besitzanspruch; Diderick Ladewich:

Besitzanspruch; Hans Hennighes: Besitzanspruch

  

 

anno /
 

De ene bode na dem(e) marckede van den beiden boden / In der denssche strate Jegen der Monneke
karckhaue bolegen / de aldus lange hefft tobehoret Hans Dreiger / vnnd(e) synen Eruen horet nu
qwith vnnd(e) frigh Gert / H b 1 pentzin vnnd(e) synen Eruen myt aller vrigheyt / vnnd(e)
endescheden alzo de Hans Dreiger vnnd(e) / syne Eruen frigest boseten hebben de renthe vynt / men
in deme pantboke /
 

de bei andere bode de nederste na dem(e) densschen(n) dore / In der denssche strate bolegen de aldus
lange heff gehoret / Hans Sonenbroder vnnd(e) synen Eruen horet nu qwith / vnnd(e) frigh Pawel
Kropelin vnnd(e) synen Eruen / vynt 2 aller vrigheyt vnnd(e) endeschedingen alzo de / Hans
Sonenbroder vnnd(e) syne Eruen de sulue(n) boden / frigest boseten hebben de renthe vynt men In
dem(e) pantboke /3 
 

Dat Erue bolegen(e) In der densschen(en) straten dat aldus lange hefft / tobehoret Clawes louwen
vnnd(e) synen Eruen horet nu qwith / vnnd(e) frigh Diderick ladewich vnnd(e) synen Eruen myt aller
/ vrigheyt vnnd(e) endescheden alzo dat Clawes louwe vnnd(e) syne / Eruen frigest boseten hebbe de
renthe vynt men Im(e) deme pantboke /3

 

Dat Erue bolegen(e)n Ine der Borchstraten dat aldus langhe hefft / gehoreth hinr(ik) lutken vnnd(e)
synen Eruen horeth nü qwith / vnnd(e) frigh hans he(n)nighes vnnd(e) synen Eruen myt allem /
rechte vrigheiden vnnd(e) endescheden likerwissz de erbenompte / hinr(ik) lutken vnnd(e) syne
vorfaren In vortiden dat sulue / Erue frigest boseten hebben de renthe vyntmen In dem(e) pantboke / 3

 

Dat Erue bolegen(e) Inn(e) der hartestrate dat aldus lange hefft / gehoreth Detleff langemake vnnd(e)
synen Eruen horeth nu / qwith vnnd(e) frigh hinr(ik) vusen vnnd(e) synen Eruen myt allem / rechte
vrigheiden vnnd(e) endescheden likerwissz de erbenompte / detleff langemake vnnd(e) synen vorfaren
In vortiden dat / sulue Erue frigest boseten hebben de renthe vynt men / in deme pantboke 3

 
 
 
______________

1 H b vermutlich durchgestrichene Verschreibung
2 Schreibfehler, richtig: myt
3 Text im Original durchgestrichen

